
 

Íløguvirksemið hjá Betri samtakinum ávirkar úrslitið  
 
Gongdin á virðisbrævamarknaðunum hevur havt stóra ávirkan á fyrsta hálvár í 2020 hjá 
Betri samtakinum. Úrslitið vísir eitt hall á 35 mió. kr. áðrenn skatt. Samtakið fegnast tó um 
at hava fíggjarligu styrkina at standa ímóti og veita samfelagsgagnligan stuðul, meðan 
koronakreppan hevur herjað.  
 
Í mars læt Betri samtakið 10 mió. kr. til føroyska sjúkrahúsverkið at kanna og basa 
koronafarsóttini. Eisini hevur Betri veitt fíggjarligan stuðul til Hjálparnetverkið hjá Reyða 
Krossi ímóti korona. 
 
Stuðulsvirksemið hjá samtakinum er savnað í einum Betri Stuðulsgrunni, sum letur stuðul 
til sjúkufyribyrgjandi, skaðafyribyrgjandi og tryggleikaskapandi virksemi. 

Hóast hall í fyrsta hálvári í 2020 er gongdin á virðisbrævamarknaðunum bjartskygdari nú, 
og ársúrslitið verður væntandi nakað betri enn við hálvárið. Samtakið er væl brynjað við 
eini eginogn á 3,3 mia. kr. og einum javna á 13,3 mia. kr.  

Hálvárið í stuttum: 

 Úrslitið áðrenn skatt: -35,2 mió. kr. 
 Javnin við hálvár: 13,3 mia. kr. 
 Eginogn: 3,3 mia. kr. 
 Solvensurin við hálvár: 34,7% 

 

 

 

 

 

 

 

 

 


